
3 volana farany amin’ity taona ity

Ho volan-kankafotra ny 

zava-misy iainan’ny vahoaka

Ny Valosoa sy fakafakaFAhA- 20 TAoNAN’Ny ANToko TIM 

Toamasina indray no handray ny fankalazana ny 

sabotsy izao

R
aikitra amin’ny Sabotsy 08 Oktobra 2022 ho avy
izao ny fanamarihana ny faha-20 taonan’ny  An-
toko Tiako i Madagasikara (TIM), any  Toama-

sina no hanantontosana izany, hisy fampirantiana sy
fihaonan’ireo mpikambana tafiditra ao anatin’ny  fame-
lomamaso ny antoko izany.
Marihina fa i Toamasina dia manana ny lanjany eto
amin’ny firenena, satria any no misy ny seranantsambo
lehibe indrindra eto Madagasikara, ny Filoha Marc Ra-
valomanana fony mbola teo amin’ny fitondrana dia na-
metraka fanamby, fa i Toamasina no tokony ho
renivohitra ara-toekarena eto Madagasikara, ary efa ni-
zotra tamin’izany ny toedraharaha, saingy noho ny fan-
drobana fahefana nataon-dRajoelina sy ny forongony
tamin’ny taona 2009 dia tsy tratra ny tanjona. Ny tena
mampalahelo aza dia anisan’ireo tanàn-dehibe mise-
dra fahasahiranana ny renivohitry ny faritra Atsinanana
ankehitriny  eo amin’ny fihariana , kanefa dia manana
vahoaka mavitrika. Manjaka  ihany koa ny tsy  fan-
driampahalemana  any an-toerana, izay misy fiantrai-
kany ratsy amin’ny fizahantany izany. Ingahy Filoha
amperinasa Andry Rajoelina  moa dia iny nivadi-dela
iny indray nanova ny hevitry ny’’ Miami’’ izay nideda-
hany tamin’ny fampielezankevitra. Tena hatao toy ny

Miditra amin’ny telovolana farany amin’ity taona dia-

vina ity isika ankehitriny, ary misy aza efa manatsi-

dika sahady ny resaka faran’ny taona.

Fitadiavam-bola ho an’ny sasany mpandraharaha

amin’ny fety aman-danonana, sy ny renty aman-

kaingo mifandraika amin’izany. Ho an’ny saramba-

bem-bahoaka kosa dia ho fidirana indray amin’ny

fahasahiranana sy halafosam-piainana izany. Vao

tamin’ny volana nivalona lasa teo anefa no niàla ta-

min’ny nanahirana mafy amin’ny fampidirana any

an-tsekoly an-janany ireo ray aman-dreny marobe.

Raha bangoina ny zava-nisy tao anatin’izany, dia tsy

hita izay nataon’ny fitondrana ho azy ho fanamai-

vana ny olan’izy ireo. Miàla an’Ankatso ve izany dia

Ambohidempona no miandry ny vahoaka. Vahao-

lana entin’ny fitondrana tsy misy antenaina eo ana-

trehan’izany, fa zarany aza nahatafita ny volana lasa

ary miditra amin’ny vaovao manaraka toy izao in-

dray. Ny paik’adin’ny fitondrana sisa dia hanao izay

hahavery dia ny maro amin’ny fihetsiketsehana sa-

mihafa izay azony atao. Anisan’ny heveriny

amin’izany ny fanatanterahana ny fandaha-

ran’asan’ny fisandratan’i Madagasikara, izay ka-

saina hatao amin’ny faramparan’ny volana izao.

Fandaharanasa izay efa tara be ihany, satria efa ta-

loha tany am-piandohan’izao fitondrana izao, no ni-

dedahana be ery fa hoentiny hampandrosoana

haingana ao anaty taona vitsy monja ny firenena. Ia-

raha-mahita sy miaina tsara anefa izao ny zava-

misy. Midika ho tsy fahombiazana tsotra izao eo

amin’ny seha-pitantanana izany. Efa fantatry ny

mpanara-baovao ihany koa fa hisy indray ny fampa-

nantenana be ambara sy fanindrahindrana amin’io

fotoana io, izay efa horonan-tsarimihetsika mpiseho

tato anatin’ny efa-taona latsaka amin’ny fe-potoana

iasany. Ho fanarian-dia sy hisy paik’ady politika mi-

haro famitahana ao anatin’io andro io. 

Sarotra ny isian’ny fanantenana fahatsaram-piai-

nana ho an’ny tokantrano maro miafara amin’izao

telovolana farany izao eto amin’ny firenena. Ho avy

indray koa ny mety ho olana hafa amin’ny manaraka

raha ny nambaran’ny mpamantatra ny toetrandro

vao tsy ela izay. Dia efa ao an-tsain’ny mpanara-

baovao indray koa sahady ny amin’ny hoe: ailika

amin’izany indray ve ny tsy fahombiazana.

Sôh’son

Ny mpandrindra ny AAM.

Fikitikitihana sy fanare-
nana ny ao amin’ny Ro-
van’i Manjakamiadana,
tezitra amin-dry Rajoelina
sy ry Lalatiana indray ny
Andriana. Tamin’ny fa-
naovana ny Colisée no
efa tezitra tamin’ny eki-
pan-dRajoelina, sy ny eki-
pan’ny ministra Lalatiana
ireo taranak’Andriana eto
amintsika, satria fanotana
fady no nataon’ny fiton-
drana. Mbola fanotana
fady ihany koa no misy
amin’izao fotoana ao Ana-
tirova, satria tadiavin’ny fi-
tondrana hatao trano vato
ny Tranovola, izay trano
vita tamin’ny hazo mano-
kana manana ny maha-
izy azy. Nanambara ny
mpandrindra ny AAM: An-
tenimieran’ny Andriana
Merina, Rason Rajaoson,
fa tsy tompon’antoka amin’

tony, no tsy nisy akory fi-
fampidinihana, eny fa na
dia fanazavana aza tsy
nisy. Na ny fomba natao
teny amin'ny Rova aza
dia tsy nisy olona fanta-
tray akory ireo nanatrika
teny, tsara noho izany ny
manitsy fa tsy nisy na iray
aza tato amin'ny Anteni-
mieran'ny Andriana Me-
rina, izay tarihin'i Profeso-
ra Ranjeva ny fanatre-
hana nisy teny. Ka noho
izany disoinay ny filazana
fa nanome tsodrano iza-
hay ary ampahafantarinay
ihany koa, fa tsy tom-
pon'antoka amin'izay za-
vatra mety hitranga ao
Anatirova hatrany am-
piandohana, ka hatramin'
izao ny eto anivon'ny An-
tenimieran'ny Andriana
Merina na ny AAM,” hoy izy.

Niaina

Fikitihana indray ny ao amin’ny Rova  . 

Tezitra amin-dry Rajoelina sy ry Lalatiana ny Andriana

ny zavatra mety hitranga
ao amin’ny Rova izy ireo.
Nambarany fa: “ny tenako
dia nantsoin'ny tale jene-
ralin'ny ministeran'ny ko-
lontsaina sy ny serasera,
Razafiarison Francis na
Francis Turbo, fanaza-
vana izay zavatra efa ta-

paky ny fitondrana sy ny
ministera no natao tami-
nay tamin’izany. Sarotra
aminay ny hanome izany
tsodrano nangatahin'izy
ireo izany, amin'ny fomba
ahoana no hanomezana
tsodrano zavatra tsy fan-
tatrao akory ny votoan-

Nisy ny taratasy nosora-
tan'i Malama na Mahery
Lanto Manandafy, mialo-
han'ny nandehanany teny
amin'ny sampana cyber-
criminalite na sampana
miady amin’ny heloka an-
babaka teny amin’ny Pô-
lisy Anosy tamin’ny alaka-
misy lasa teo, izay andro
nandraisany ny taratasy
fampiantsona azy. Nova-
kian'ny vadiny, Doris Ra-
koto Samuel izany, nan-
dritra ny fandaharana na-
nasana ity vadin’i Malama
ity tamin’ny fahitalavitra
tsy miankina iray afak’
omaly. Nanambara i Ma-
hery Lanto Manandafy
tao anatin’izany fa: “hafa-
tra raha sendra ka ...
Hafatro ho an'ny vahoa-ka:
aza kivy, mitrakà, fa adidy
masina ity. Matoa nataoko
sy nijoroako dia efa vonona
hizaka ny vokany aho,

miasa aminy. Heverina fa
miasa mangina ny Bianco
mijery ihany koa izany ra-
haraha izany, fa tsy hanao
mizana tsindrin’ila.

Nangonin’Isambilo

Mitohy hatrany amin’izao
fotoana ny fampijaliana
ataon’ny fitondrana Ra-
joelina an’i Ninie Donia,
izay nogadrain’izao fiton-
drana izao, nolazainy fa
ao anatina fikambanan-
jiolahy, nefa niaro ny ta-
nin’ireo vahoaka madinika
tsy ho lasan’ny vahiny any
Nosy-Be faritra Diana, ity
mpanakanto sady mpa-
nao politika ity sy ireo na-
many. Famonjana tsy

ara-drariny ny ataon’ny fi-
tondrana aminy. Marary
efa andro maro i Ninie,
nangataka fahafahana
vonjy maika na LP izy sy
ireo namany miisa 13 , tsy
mbola nahazo izany ha-
tramin’izao anefa, raha to-
kony ho nivoaka omaly ny
valin’izany fangatahana
LP izany dia tsy nivoaka
indray izy ireo, fa araka ny
vaovao voaray dia nisy ny
tsindry avy any ambony.

Tsy vitan’izany fa mbola
nandefasana mpanao fa-
motorana indray izy tany
amin’ny Hopitaly, kanefa
mbola marary tsy afaka
hamaly ireo mpanadi-
hady. Mitohy foana arak’
izany ny antsojay sy ny
fampihorohoroana ary ny
fampijaliana ara-tsaina sy
ara-batana ataon’ny fiton-
drana Rajoelina an’i Ninie
Donia.

Ny Valosoa

Hafatr’i Malama talohan’ny nidirany am-ponja 

Tsy manaiky ny famonoana sy fanandevozana ny Malagasy

Nosy-Be 

Mitohy ny fampijalian’ny fitondrana Rajoelina
an’i Ninie Donia

matoa io nataoko dia ny
tanjona dia ny fanatsa-
rana an'i Madagasikara.
Tsy hanaiky isika ny: 
-famonoana ny Malagasy, 
-fanandevozana ny Mala-
gasy, 
Hafatra ho an'ny mpiton-
dra: tadidio fa kodiaran-
tsarety ny fiainana,
vonona aho, ary ianareo
ve vonona koa? 

Fantatro ny fara-fahefana-
reo: fanagadrana. Fa tsy
fantatrareo ny fara fahe-
fan'ny vahoaka romotra.
Ho anareo vady aman-ja-
nako, mahatokisa ary aza
matahotra fa mbola ho
avy ilay maraina. Ndao,”
hoy ny fanambarany.
Ny antony namonjana azy
tamin’ity indray mitoraka
ity dia voalaza fa resaka
fanalam-baraka vazaha
iray, nambaran’i Mahery
Lanto fa mpamatsy bala
ny dahalo sy ny jiolahy
ary ny olon-dratsy eto
amintsika ity vazaha ity
ary olona ao amin’ny fia-
didiana ny Repoblika no
miara-miasa amin’ity va-
hiny ity amin’izany. Ha-
treto anefa, mbola tsy
nisy fanadihadiana na fa-
motorana natao tamin’io
vazaha io sy ilay olona ao
amin’ny Prezidansa miara-

Miami any Etazonia mihitsy no noresahany tamin’ny
propagandy. Fa ny Antoko Tiako i  Madagasikara kosa
dia azo antoka, fa tsy  maintsy hiezaka hihaino ny he-
tahetan’ny vahoakan’i Toamasina  ary mbola vonona
hametraka hatrany ny fanamby tsy haharesy tondro-
maso ny vahoakan’ny renivohitry ny Betsimisaraka mi-
taha amin’ireo vahoaka manerana an’i Madagasikara.

